
Nokkur orð um höfundana 

 

Söguramminn Jafnrétti kynjanna frá landnámi til vorra daga er unninn af 

grunnskólakennurunum Sigurbjörgu Hallgrímsdóttur og Unni Gunnarsdóttur.  Sigurbjörg er 

fædd í Reykjavík árið 1965.  Hún lauk prófi úr Listaháskóla Íslands árið 1991 og kennaraprófi 

frá Kennaraháskóla Ísland vorið 2000.  Sigurbjörg hefur starfað sem umsjónarkennari í 1.- 4. 

bekk Vogaskóla frá árinu 2001.  Unnur er fædd í Reykjavík árið 1965.  Hún lauk kennaraprófi 

frá Kennaraháskóla Íslands vorið 1989.  Unnur hefur starfað sem umsjónarkennari í 1.- 4. 

bekk Vogaskóla frá árinu 1994. 

 

 

Tilurð ver kefnisins 

 

Árið 2008 vann félags- og tryggingamálaráðuneytið, menntamálaráðuneytið, Jafnréttisstofa 

og Jafnréttisráð, ásamt Reykjavíkurborg, Hafnarfjarðarbæ, Akureyrarbæ, Kópavogsbæ og 

Mosfellsbæ að undirbúningi verkefnis sem miðar að  því að auka og efla jafnréttis- og 

kynjasjónarmið í skólastarfi.  Valdir  voru tilraunaskólar, einn leikskóli og einn grunnskóli í 

hverju sveitarfélagi, til að vinna tilraunaverkefni á sviði jafnréttismála og kynna þau á 

vefsíðunni jafnrettiiskolum.is.   

Þegar við vorum beðnar að taka þátt í verkefninu Jafnréttisfræðsla  í leik- og grunnskólum 

ákváðum við að tengja það því námsefni sem börnum í 4. bekk er ætlað að læra.  Fljótlega 

fengum við þá hugmynd að tengja verkefnið námsbókunum Komdu og skoðaðu landnámið í 

samfélagsfræði og Litlu landnemarnir í íslensku.  Við teljum að umfjöllun um jafnrétti 

kynjanna í tengslum við annað námsefni barnanna sé grundvöllur þess að jafnréttisfræðslan 

festist í sessi í grunnskólanum.  Það er ekki rúm fyrir sérstaka námsgrein sem tekur á þessum 

málum.  Jafnrétti kynjanna á að vera virkur þáttur í öllu námi barnanna, alltaf.   

 

Það er hefð fyrir því í Vogaskóla að vinna einn til tvo söguramma yfir skólaárið.  Við 

ákváðum því að búa til sögurammann Jafnrétti kynjanna frá landnámi til vorra daga.  Stuðst 

var við sögurammann úr bókinni Komdu og skoðaðu landnámið.  Bókin Litlu landnemarnir 

var lesin í kennslu í framsögn og gagnvirkum lestri.  Lestur hennar og vinna með efnið studdi 

okkur og börnin í því að komast inn í hugarheim og líf landnámsmanna, kvenna og barna.  

Vinnan með sögurammann hófst í október 2008 og lauk í apríl 2009.   

 

 

 

Markmið  

 

- að vekja áhuga barnanna á jafnrétti kynjanna 

- að börnin hugsi um og geri sér nokkra grein fyrir hugtakinu jafnrétti kynjanna 

- að börnin geri sér grein fyrir kynhlutverkum á landnámsöld og breytingum fram á okkar daga 

- að börnin verði meðvituð um jafnrétti kynjanna og  hugleiði hvað betur má  fara í okkar 

samfélagi varðandi það 

- að börnin virði að persónur eru ólíkar óháð kynferði og að fjölbreytileiki er eðlilegur og 

jákvæður 

- að börnin fái það viðhorf  að þau geti valið sér tómstundir, framtíðarnám og starf óháð kyni  

- að börnin kynnist gagnstæðu kynhlutverki með því að setja sig í spor annarra 

- að leitast við að setja verkefnin þannig fram að þau höfði til ólíkra einstaklinga óháð kynferði 

- að tengja umræður um jafnrétti kynjanna námsefni barnanna  þegar við á 

 

 

 

 

 

Leiðir  að markmiðum 

 

- Unninn sögurammi þar sem borið er saman jafnrétti kynjanna frá landnámi til vorra daga. 

- Umræður um jafnrétti kynjanna.  Hvað dettur börnunum í hug þegar þau heyra orðin jafnrétti 

kynjanna? Hugmyndir skráðar og stuðst við þær í ritunarverkefni. 

- Ritunarverkefni:  Nefna dæmi um jafnrétti kynjanna og ójafnrétti kynjanna.  Börnin kynna 

hvert fyrir öðru og ræða. 

- Hvað er til bóta?  Umræður og skráning.  Börnin velja einstaklingslega það sem þeim finnst 

mikilvægast og skrifa um það. 

- Ritunarverkefni unnin út frá ákveðnum spurningum um það sem koma á fram.  T.d. Hvað 

finnst þér mikilvægast að bæta?  Hverju vilt þú breyta?   Hvers vegna?  Hvernig heldur þú að 

sé hægt að bæta það/breyta því?   

- ĂJafnr®ttiskl²pusºgur:ñBºrnin f§ upphaf  sºgu meĦ Ăjafnr®ttiskl²puñ og eiga aĦ skrifa hvernig 

hún endar. 

- ĉ Ăjafnr®ttiskl²pusºgunum Ă eiga bºrnin einnig aĦ svara §kveĦnum spurningum, t.d. HvaĦ er 

hægt að gera í þessu?  Hvað er sanngjarnt?  Hvernig kemur jafnréttið fram í því? 

- Að sýna tilfinningar:  Hafa allir jafnan  rétt á að sýna tilfinningar?  Af hverju?  Af hverju 

ekki?  Nefna dÞmi:  ĂHertu Īig upp!ñ  Er ĪaĦ frekar sagt viĦ str§ka? 

- Börnin setja sig í spor gagnstæðs kyns.  Ef ég væri strákur...  Ef ég væri stelpa ... 

Ritunarverkefni.   

- Leikræn tjáning:  Börnin leika gagnstætt kyn. 

- Hvers vegna ætli verkskiptingin  hafi verið þannig á landnámsöld að konur voru meira inni 

við en karlar sinntu meira útistörfum?  (Minna á Siggu vinnukonu úr námsefninu  Ísland áður 

fyrr (úr 3. bekk) sem þurfti að þvo buxurnar og hugsa um fötin hans Fúsa vinnumanns). 

- Er þörf fyrir þessa verkskiptingu nú á dögum?  Hvers vegna?  Hvers vegna ekki?  

- Ritunarverkefni:  Ă£g get ĪaĦ sem ®g vilñ   

- Kennarar skrá dagbók í lok hvers verkefnis eða kennslustundar. 

- Teknar ljósmyndir af nemendum við vinnu. 

Rökstuðningur fyrir vinnubrögðum  

 

Í vinnu okkar með jafnrétti kynjanna leggjum við áherslu á að verkefnin og vinnan sé sem 

fjölbreyttust til að  höfða til ólíkra einstaklinga óháð kynferði.   Mikil áhersla er lögð  á 

skapandi og skemmtileg vinnubrögð.  Með því að útbúa söguramma og tengja umræðuna um 

jafnrétti kynjanna þróun frá landnámi til vorra daga vonumst við til að umræðan verði meira 

lifandi fyrir börnunum.  Leikræn tjáning er mikilvægur þáttur til að fá börnin til að setja sig í 

spor gagnstæðs kyns.   Í upphafi vorum við kennararnir svolítið hræddir um að börn í 4. bekk 

ættu erfitt með að átta sig á hugtakinu jafnrétti kynjanna.  Til að hjálpa þeim að átta sig á 

viðfangsefninu teljum við mikilvægt að stýra þeim í gegnum þessa vinnu með skýrum 

skilaboðum um til hvers er ætlast af þeim.   Í ritunarverkefnum er þetta gert með því að leiða 

þau í gegnum verkefnin með opnum  spurningum  með atriðum sem börnin eiga að  taka 

afstöðu til og rita um.  Áhersla er lögð á að verkefnin sem lögð eru fyrir börnin séu falleg og 

myndræn.  Þannig vonumst við til að höfða til þeirra sem eiga auðveldara með að sjá hlutina 

fyrir sér sjónrænt en í rituðu máli.     

 

 

 

 

 

 

 

 


